
REPUBLIKA E SHQIPËRISË

KOMISIONI QENDROR I ZGJEDHJEVE

__________________________________________________________________

V E N D I M

PËR ADMINISTRIMIN E LISTËS SË ZGJEDHËSVE  QË NDODHET NË KUTINË E MATERIALEVE ZGJEDHORE, TË CILAT JANË PËRDORURA NË ZGJEDHJET  PËR KUVENDIN E SHQIPËRISË, TË DATËS 28 QERSHOR 2009
Komisioni Qendror i Zgjedhjeve në mbledhjen e datës 07.01.2011, me pjesëmarrjen e:

Arben 

RISTANI-


Kryetar

Hysen 

OSMANAJ-


Anëtar

Klement
ZGURI-


Anëtar

Vera            
SHTJEFNI-


Anëtar
Shqyrtoi çështjen me:

OBJEKT:
Për administrimin e listës së zgjedhësve  që ndodhet në kutinë e materialeve zgjedhore, të cilat janë përdorura në zgjedhjet  për Kuvendin e Shqipërisë, të datës 28 qershor 2009

BAZA LIGJORE: 
Neni 21, pika 1, dhe neni 178, pika 6, të ligjit nr. 10019, datë 29.12.2008 “Kodi Zgjedhor i Republikës së Shqipërisë“, neni 26 i Rregullores së Brendëshme për Organizimin dhe Funksionimi e administratës së KQZ-së
Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e të pranishmëve; 
V Ë R E N
Neni 178, pika 6, parashikon rregjimin qe ndjek dokumentacioni pasi hapen kutitë e materialeve zgjedhore dhe Kutitë me fletet e votimit. Në dokumentacionin e parashikuar nga kjo dispozite e Kodit Zgjedhor nuk përcaktohet asnjë rregull për mënyrën se si do të administrohet lista e zgjedhësve që ndodhet në kuinë e materialeve zgjedhore. Duke qene se një pjesë e dokumentacionit që ndodhet ne kutite e votimit i dërgohen Arkivit Qendror të Shtetit dhe ky dokumentacion nisur dhe nga praktika e deritanishme edhe pse nuk e ka parashikuar neni 178 i Kodit Zgjedhor, duhet ti dërgohet Arkivit Qëndror të Shtetit. Nisur nga fakti se përvec material zgjedhor lista e zgjedhësve eshte nje dokumentacion i cili sipas dipsozitave të ligjit nr. 9887, datë 10.03.2008 “Për mbrojtjene të dhënave personale”. përmban të dhëna personale, lind nevoja e përcaktimit të rregullave te reja shtese për administrimin e tij.
Kryetari i KQZ në zbatim të nenit 20, pika 1, gërma b, të ligjit nr.10019, datë 29.12.2008 “Kodi Zgjedhor i Republikës së Shqipërisë”, nxorri Urdhërin e Brendshëm “Për administrimin e listës së zgjedhësve  që ndodhet në kutinë e materialeve zgjedhore, të cilat janë përdorura në zgjedhjet  për Kuvendin e Shqipërisë, të datës 28 qershor 2009”. Sipas nenit 20, pika 3 të Kodit zgjedhor aktet e nxjerra nga Kryetari duhet të nënshkruhen dhe nga Zëvendëskryetari. Në këtë rast zëvendëskryetari i KQZ nuk ra dakort për nënshkrimin e urdhërit. Në mbështetje të nenit 26 të regullores se brendëshme për Organizimin dhe Funksionimin e Administratës së KQZ-së hartohet projekt akti me të njëjtat urdhërime. 
PËR KËTO ARSYE
Komisioni Qendror i Zgjedhjeve bazuar në nenin 21, pika 1, dhe neni 178, pika 6, të ligjit nr. 10019, datë 29.12.2008 “Kodi Zgjedhor i Republikës së Shqipërisë“ vendimi I KQZ-së nr.51, datë 29.12.2010, neni 26 i Rregullores së Brendëshme për Organizimin dhe Funksionimi e administratës së KQZ-së
V E N D O S I
1. Lista e zgjedhësve e cila gjendet në kutinë e materialeve zgjedhore, do të rregjistrohet në procesverbalin e përcaktuar ne pikën 4, gërma c të vendimit të KQZ-së nr. 51, datë 29.12.2010. 

2. Listat e zgjedhësve të cilat do të nxirren nga kutitë e materialeve zgjedhore të të gjitha qendrave të votimit, do të vendosen në një dosje të vecantë, veçmas dokumentacionit të përcaktuar në nenin 178, pika 6 të Kodit Zgjedhor. Dosja me Listat e Zgjedhësve t’i dërgohen Arkivit Qëndror të Shtetit. 
3. Komisioni i për Hapjen e Kutive të Votimit është përgjegjës për realizimin e këtij procesi
1. Ky vendim hyn në fuqi menjëherë.

Nr . 1 i vendimit             Data  07.01.2011      e vendimit
Ora 12:00 e vendimit
Për administrimin e listës së zgjedhësve  që ndodhet në kutinë e materialeve zgjedhore, të cilat janë përdorura në zgjedhjet  për Kuvendin e Shqipërisë, të datës 28 qershor 2009

